
				Chesta paggena è stata leggiuta du' vote e mo è fernuta. 







Oi vocca doce, oi vocca nzuccarata,
cchiù nzuccarata assai de l’uva spina;
oi vocca sapurita, oi vocca fina
che ’a sinfunia d’ ’e vase m’ha mparata;


vocca cianciosa mia, ca m’ha cantata,
senza voce, na museca strafina;
vocca zucosa cchiù de na curvina
ca tutt’ ’a vita mia m’ha cunzulata;


vocca ca sape tutt’ ’a passione,
vocca ca sola me po’ fa felice,
armuniosa comm"a na canzone;


st’anema mia ca nun s’ ’a scorda mai
s"a sonna sempe; e dint’ ’o suonno dice:
—Io tengo sete ’e te! Vaseme assai...

  				Urtemo cagnamiento 'o 28 set 2019, a 'e 22:24
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

